
Butler: Više radnih mjesta i
veći životni standard moguće
je  postići  do  kraja  2007.
godine

Ako bi vlade u Bosni i Hercegovini provodile pravu ekonomsku
politiku,  do  kraja  godine  mogli  bismo  vidjeti  istinska
poboljšanja. Ukoliko to ne učine, dogodiće se suportno – više
kriminala, veća emigracija, manje usluga i manje radnih mjesta
–  piše  prvi  zamjenik  visokog  predstavnika,  <?xml:namespace
prefix = st1 />Lawrence Butler, u danas objavljenom novinskom
članku.

„Nove vlasti ne moraju izmišljati toplu vodu,” piše ambasador
Butler u članku objavljenom u Oslobođenju. „Mjere koje je
potrebno poduzeti su već izrađene – putem opšteg koncenzusa
između koalicionih partnera i kroz uslove za okončanje procesa
stabilizacije i pridruživanja te evropsko partnerstvo.”

Ambasador Butler potaknuo je novoformirane vlade da ubrzaju
privatizaciju, usvoje izmjene zakona o radu te pojednostave
birokratiju  koja  prati  poduzetništvo  kako  bi  se  ojačala
konkurentnost  Bosne  i  Hercegovine  i  na  taj  način  pomoglo
stvaranje poslovne klime koja će privući veća strana ulaganja.

Također je naveo sljedeće korake koje bi Bosna i Hercegovina
mogla i trebala poduzeti u toku godine koja je pred nama:

Donošenje zakona o obligacionim odnosima, kako bi se u

cijeloj  zemlji  primjenjivao  jedinstven  komercijalni
zakon, transparentno i jednostavno;
Državno fiskalno vijeće mora postati potpuno operativno
te  usaglasiti  efikasan  i  pravedan  mehanizam  za
raspodjelu  javnih  prihoda;
Centralizacija  bankovne  supervizij,e  kako  bi  se
štedišama  dale  jače  garancije  te  oslobodilo  više
kapitala  za  ulaganja  u  nova  radna  mjesta;
Donošenje Zakona o platama, koji će bosanskohercegovačke
institucije učiniti ekonomičnijim i pripremiti ih za rad
u Evropi;
Uspostavljanje  državne  institucije  za  prikupljanje
korisnih statističkih podataka, bez kojih je izuzetno
teško  ostvariti  efikasno  ekonomsko  planiranje  i  veću
saradnju sa evropskim institucijama;
Okončati rad na već dvije godine aktuelnoj inicijativi
da se smanji vrijeme potrebno za registraciju preduzeća
u Bosni i Hercegovini, sa više od mjesec dana na manje
od sedmicu;
Provođenje državnog Zakona o izmirenju potraživanja po
osnovu stare devizne štednje bez predloženih izmjena i
dopuna koje bi zemlju gurnule u stečaj; i
Ukidanje  federalnih  zakona  o  pravima  demobilisanih
boraca i članova njihovih porodica i civilnih žrtava
rata,  naglo  i  užurbano  donesenih  predizbornih  zakona
koji  će,  ako  ostanu  na  snazi,  preusmjeriti  oskudna
sredstva  namijenjena  penzionerima,  obrazovanju  i
zdravstvenoj  zaštiti  te  ugroziti  ekonomsku  održivost
Federacije BiH.

“Ove inicijative nisu nuklearna fizika – to su logični koraci,
dokazani u svakoj novoj članici Evropske unije,” zaključuje
ambassador Butler. “Sve što je potrebno od novih organa vlasti
jeste  volja  i  organizacijska  sposobnost  da  te  inicijative
provedu kroz zakonodavni proces.”

Puni tekst članka prvog zamjenika visokog predstavnika može se



naći na adresi www.ohr.int.

